
Elefanteen herrialdean, Babar eta Celeste
errege-erreginak pozik dira: bakea sinatu dute
errinozeroekin, eta lagun amonatxoa etxean
geratuko da. Batzuetan ipuinak kontatzen
dizkie amonatxoak elefante txikienei. Zefir
tximuak ere adi-adi entzuten ditu zuhaitzetik
zintzilik.

Babarrek Celeste eta amonatxoa etxean utzi,
eta aintzira handiaren bazterretik paseatzera
joan da Corneliusekin, hau da, elefanteetan
zaharren eta jakintsuenarekin. Honela esan dio:

—Egunero esnatzerakoan ikusi nahi nuke,
hain da ederra! Hemen eraiki beharko genuke

gure hiria. Gure etxeak ur bazterrean egongo
dira, lorez eta txoriz inguraturik.

Zefir haiekin joan da eta tximeleta baten
atzetik dabil...

Tximeletaren atzetik ari dela, Arturorekin

elkartu da, errege-erreginen lehengusu
gaztearekin, barraskilo bila baitabil. Halako
batean ordea, dromedario bat, bi, hiru... lau,
bost, sei dromedario... zortzi, bederatzi,
hamar... Ezin dira denak zenbatu, hainbeste
dira. Dromedarioen taldean buru doanak
galdetu die:

—Non dago Babar Erregea, mesedez?





